ՀԱՄԱՁԱՅՆԱԳԻՐ
ՄԱԿ-ի Արդյունաբերության Զարգացման Կազմակերպության և Հայաստանի Հանրապետության Կառավարության միջև ընդhանուր համագործակցության
Հիմք ընդունելով ՄԱԿ-ի Արդյունաբերության Զարգացման Կազմակերպության (այսուհետ ՄԱԱԶԿ) Կանոնադրության 16-րդ հոդվածը, ՄԱԱԶԿ-ի Գլխավոր Տնօրենը, կազմակերպության անունից և համաձայն նրա ֆինանսական հարցերը կարգավորող դրույթների, կարող է ընդունել կամավոր ավանդներ կառավարություններից, միջկառավարական և հասարակական կազմակերպություններից կամ այլ հասարակական աղբյուրներից:

ՄԱԱԶԿ-ի Կանոնակարգի 17 Հոդվածում  նշվում է, որ ՄԱԱԶԿ-ի ռեսուրսների ավելացման և զարգացող երկրների  կարիքների արագ և ճկուն բավարարման համար ՄԱԱԶԿ-ն  իր տրամադրության տակ ունի  Արդյունաբերական զարգացման հիմնադրամը, որը ֆինանսավորվում է Կազմակերպությանը տրվող կամավոր ավանդներից և այլ եկամուտներից, որոնք կարող են նախատեսված լինել Կազմակերպության ֆինանսական դրույթներով;

Համաձայն ՄԱԱԶԿ-ի Կանոնադրության 13 Հոդվածի և II Հավելվածի,  Կազմակերպության տեխնիկական օժանդակությունը և արդյունաբերության զարգացման ոլորտում այլ ծախսերը կապված  այդ գործունեության տեսակների հետ ֆինանսավորվում են վերոհիշյալ ավանդների հաշվին ինչպես նաև 6% չափաբաժնով Կազմակերպության ընդհանուր բյուջեից;

Կողմերը պատրաստակամ են բարձրացնել ՄԱԱԶԿ-ի աշխատանքի արդյունավետությունը, որպես արդյունաբերության զարգացման ոլորտի միջազգային համագործակցության միջոց;

Կողմերը գիտակցում են հիմնական դրույթներ և պայմաններ ստեղծելու ցանկությունը և անհրաժեշտությունը, համաձայն որոնց ՄԱԱԶԿ-ն կարող է օժանդակություն ցուցաբերել արդյունաբերության զարգացման ոլորտում, որը կֆինանսավորվի արդյունաբերության զարգացման հիմնադրամի կամ այլ հիմնադրամների կողմից, որոնք կառավարվում են ՄԱԱԶԿ կողմից:

Հայաստանի Հանրապետության  (այսուհետ “Կառավարություն”) և ՄԱԱԶԿ-ն պայմանավորվեցին կնքել հետևյալ Համագործակցության մասին Հիմնական Համաձայնագիրը`

Հոդված I

Համաձայնագրի կիրառման ոլորտը
1. Սույն համաձայնագիրը ներառում է հիմնական դրույթներ և պայմաններ,որոնց հիման վրա ՄԱԱԶԿ-ն կարող է օժանդակություն ցուցաբերել Կառավարությանը արդյունաբերության զարգացման ոլորտում իր նպատակներին հասնելու համար: Սույն Համաձայնագրի դրույթները տարածվում են ՄԱԱԶԿ-ի կողմից տրամադրված ցանկացած այս կարգի օժանդակության վրա, մասնավորապես, այնպիսի ծրագրային փաստաթղթերի, որոնք համաձայնեցված են Կառավարության և ՄԱԱԶԿ միջև:

2. Յուրաքանչյուր ծրագիր ստանում է ամբողջական նկարագիր ծրագրի փաստաթղթում, որը ստորագրվում է Կառավարության և ՄԱԱԶԿ-ի կողմից, և որում ձևակերպված են կոնկրետ դրույթներ և պայմաններ` կապված ծրագրի գործունեության և ֆինանսավորման հետ, ինչպես նաև Կառավարության և ՄԱԱԶԿ-ի համապատասխան գործառույթներն և պարտականությունները տվյալ հարցերում:

3.
Ըստ տվյալ Համաձայնագրի, ՄԱԱԶԿ-ն ցուցաբերում է օժանդակություն միայն ի պատասխան Կառավարության կողմից ներկայացված և ՄԱԱԶԿ-ի կողմից հավանություն ստացած դիմումի: Այդպիսի օժանդակությունը ցուցաբերվում է Կառավարությանը կամ այն սուբյեկտին,որը նշանակվում է Կառավարության կողմից և որի տրամադրումը և ստացումը կարգավորվում  են ՄԱԱԶԿ-ի համապատասխան և կիրառելի Հռչակագրերը, որոշումներն և դրույթները և  որը կախված է ՄԱԱԶԿ-ում առկա անհրաժեշտ գումարներից:

Հոդված II

Օժանդակության տեսակներ
1.
Օժանդակությունը,որը ՄԱԱԶԿ-ին կարող է տրամադրել Կառավարությանը  համաձայն սույն Հանաձայնագրի,կարող է ներառել`

 ա) Աշխատակազմի, փորձագետ-խորհրդատուների, մասնակից-փորձագետների կամ խորհրդատուների ինչպես նաև ենթակապալային ֆիրմաների կամ կազմակերպությունների ծառայություններ, որոնք ընտրվում են  և  պատասխանատվություն են կրում ՄԱԱԶԿ-ի առջև;

 բ) ՄԱԿ-ի կամավորների ծառայությունների (այսուհետ “Կամավոր”);

 գ) Հաստատված ծրագիրն իրականացնելու համար անհրաժեշտ սարքավորումներ ու պարագաները
 դ) Ցուցադրական նախագծեր, փորձագետների աշխատանքային խմբեր, սեմինարների կազմակերպում և նմանատիպ միջոցառումներ;

 ե) Ուսանողներին և ասպիրանտներին թոշակի տրամադրում, կադրերի վերապատրաստման ծրագրեր և նմանատիպ միջոցառումներ, ըստ որի թեկնածուները, նշանակված Կառավարության և հաստատված ՄԱԱԶԿ-ի կողմից կարող են ստանալ ընդանուր կրթություն և մասնագիտական վերապատրաստում տվյալ երկրում կամ արտասահմանում, և
զ) Օժանդակության ցանկացած այլ տեսակ արդյունաբերության զարգացման ոլորտում, որի մասին կարող են պայմանավորվել Կառավարությունը և ՄԱԱԶԿ-ն:

Հոդված III

ՄԱԱԶԿ Ներկայացուցչությունը Հայաստանի Հանրապետությունում
1. ՄԱԱԶԿ-ն կարող է նշանակել իր ներկայացուցչին Հայաստանի Հանրապետությունում: Ներկայացուցիչը, երկրի մակարդակով պատասխանատու է արդյունաբերության ոլորտում ՄԱԱԶԿ-ի գործունեության իրականացման համար: Իր գործառույթները իրականացնելիս, ներկայացուցիչը հանդես է գալիս որպես Կառավարության և ՄԱԱԶԿ միջև հիմնական կապ` ծրագրերի ձևավորման, իրականացման և գնահատաման հարցերում,որոնց իրականացման համար ՄԱԱԶԿ-ն ցուցաբերում է օժանդակություն: Ներկայացուցիչը,  ՄԱԱԶԿ-ի անունից պահպանում է կապը Կառավարության համապատասխան մարմինների հետ և համաձայնեցնում է իր աշխատանքը տվյալ երկրում ՄԱԿ-ի համակարգող-ներկայացուցչի և ՄԱԶԾ-ի համակարգող-ներկայացուցչի հետ:

2. Կառավարության կողմից օժանդակ ծախսերի վճարման մեջ մասնակցության կարգը ներկայացուցչի ծառայությունների համար հստակեցվում են լրացուցիչ համաձայնագրում, որը տվյալ հղումով ներառվում է սույն Համաձայնարի մեջ և կազմում է նրա անքակտելի մաս:

Հոդված IV

Ծրագրերի իրականացում
1.
Կառավարությունը ընդհանուր պատասխանատվություն է կրում ցանկացած ծրագրի համար, որի իրականացման համար ՄԱԱԶԿ-ն օժանդակություն է ցուցաբերում, ներառյալ ծրագրի և նրա նպատակների իրականացման պատասխանատվությունը, համաձայն համապատասխան ծրագրային փաստաթղթի:

2.
Կառավարությունը և ՄԱԱԶԿ-ն իրականացնում են այնպիսի գործունեություն կամ այնպիսի միջոցառումներ, որոնք նախատեսված են համապատսախան ծրագրային փաստաթղթով և աշխատանքային ծրագրով , որը կազմում է ծրագրային փաստաթղթի մաս, և որոնք կողմերը պարտավորվում են կատարել, ստորագրելով ծրագրային փաստաթուղթը:

3.
Կառավարությունը տեղեկացնում է ՄԱԱԶԿ-ին Կառավարության համագործակցող մարմնի մասին,որը ուղղակիորեն պատասխանատվություն է կրում Կառավարության մասնակցության համար ՄԱԱԶԿ-ի օժանդակությամբ իրականացվող յուրաքանչյուր ծրագրի շրջանակներում: Չանդրադառնալով Կառավարության ընդհանուր պատասխանատվությանը ՄԱԱԶԿ-ի օժանդակությամբ իրականացվող ծրագրերի շրջանակներում,Կառավարությունը և ՄԱԱԶԿ-ն կարող են համաձայնության գալ, այս կամ այն ծրագրի իրականացման համար հիմնական պատասխանատվությունը ՄԱԱԶԿ-ին ստանձնելու մասին, խորհրդակցելով և համաձայնացնելով համագործակցող մարմնի հետ: Ցանկացած այդպիսի որոշում պետք է համաձայնեցվի ծրագրային փաստաթղթում կամ համապատասխան աշխատանքային ծրագրում, որը  հանդիսանում է ծրագրային փաստաթղթի մաս, Կառավարությանը կամ Կառավարության կողմից նշանակված այլ սուբյեկտին այդպիսի պատասխանատվություն կրելու մասին համաձայնության հետ միասին,որը նախատեսվում է ծրագրի իրականացման ընթացքում, բայց իր գործունեության ավարտման փուլից ոչ ուշ:

4.
Կառավարության կողմից ի վերուստ ստանձնած
պարտավորությունները, որոնք անհրաժեշտ են ՄԱԱԶԿ-ի կողմից ցանկացած ծրագրի համար օժանդակություն ստանալու համար, հանդիսանում են ՄԱԱԶԿ-ի կողմից իր պարտավորությունները տվյալ ծրագրի շրջանակներում կատարելու նախապայմանը: Եթե օժանդակությունը սկսել է ցուցաբերվել մինչ այդ նախնական պարտավորությունների կատարումը, այն կարող է դադարեցվել կամ կանգնեցվել ՄԱԱԶԿ-ի հայեցողությամբ առանց ծանուցման:

5.
Կառավարության և ՄԱԱԶԿ-ի միջև կնքված ցանկացած համաձայնագիր, ներառյալ ծրագրային փաստաթղթեր, կամ Կառավարության և վերոհիշյալ ա) և բ) կետերի 2 Հոդվածում նշված ցանկացած անձի միջև, կապված ՄԱԱԶԿ օժանդակությամբ կատարվող ծրագրերի իրականացման հետ, կարգավորվում է սույն Համաձայնագրի դրույթներով:

6.
Համագործակցող հաստատությունը պատշաճ կերպով և խորհրդակցելով ՄԱԱԶԿ-ի հետ յուրաքանչյուր ծրագրի համար նշանակում է տնoրեն, որը իրականացնում է գործառույթներ, նշանակված  համագործակցող մարմնի կողմից: ՄԱԱԶԿ-ն, պատշաճ կերպով խորհրդակցելով Կառավարության հետ, նշանակում է տեխնիկական խորհրդականին կամ ծրագրի համակարգողին, որը ծրագրի մակարդակով ՄԱԱԶԿ-ի առջև պատասխանատվություն է կրում ծրագրի իրականացման ընթացքում ՄԱԱԶԿ-ի մասնակցության ընթացքին հետևելու հարցում: Նա հսկում և համակարգում է փորձագետների և ՄԱԱԶԿ-ի այլ աշխատակիցների գործունեությունը և պատասխանատվություն է կրում Կառավարության աշխատակիցների աշխատանքի վայրում մասնագիտական վերապատրաստման համար: Նա պատասխանատվություն է կրում ՄԱԱԶԿ-ի կողմից իրականացվող բոլոր ֆինանսավորվող ներդրումների կառավարման և արդյունավետ օգտագործման համար, ներառյալ ծրագրի համար տրամադրված սարքավորումները:

7.
Իրենց գործառույթները իրականացնելիս, փորձագետ-խորհրդատուները, մասնակից-փորձագետները, խորհրդատուները, ֆիրմաները, կազմակերպությունները և կամավորները աշխատում են Կառավարության և Կառավարության կողմից նշանակված անձերի կամ մարմինների հետ սերտ համագործակցությամբ և հետևում են Կառավարության ցուցումներին, որոնք կարող են համապատասխանել իրենց պարտավորությունների և տրամադրվող օժանդակության բնույթին և որոնց մասին կարող են համաձայնության գալ Կառավարությունը և ՄԱԱԶԿ-ն:

8.
Կրթաթոշակ ստացող թեկնածուները ընտրվում են ՄԱԱԶԿ-ի կողմից, որոնք, տրամադրվում են ըստ քաղաքականությանը և պրակտիկայի, որոնցով առաջնորդվում է ՄԱԱԶԿ-ն թոշակ տրամադրելու հարցում:

9.
Տեխնիկական կամ այլ սարքավորումները,նյութերը,պարագաները  և այլ գույքը, որոնք  ֆինանսավորվել և տրամադրվել են ՄԱԱԶԿ-ի կողմից, պատկանում են ՄԱԱԶԿ-ին, քանի դեռ սեփականության իրավունքները չեն փոխանցվել Կառավարությանը կամ իր կողմից նշականված սուբյեկտին, համաձայն այն կարգի և պայմանների, որոնց վերաբերյալ համաձայնության են եկել Կառավարությունը և ՄԱԱԶԿ-ն:

10.
Պատենտային, հեղինակային և ցանկացած նմանատիպ իրավունքները ցանկացած բացահայտման կամ աշխատանքի համար,որը հանդիսանում է տվյալ Համաձայնագրով ՄԱԱԶԿ-ի կողմից ցուցաբերած օժանդակության արդյունք, պատկանում են ՄԱԱԶԿ-ին: Սակայն եթե Կառավարությունը և ՄԱԱԶԿ-ն յուրաքանչյուր առանձին դեպքի համար այլ համաձայնության չեն եկել,Կառավարությունը կարող է օգտվել ցանկացած  և աշխատանքի արդյունքներից երկրի սահմաններում, առանց օգտագործման իրավունքի կամ համապատասխան վճարի:

Հոդված V

Ծրագրերին վերաբերող տեղեկատվություն

1. Կառավարությունը տրամադրում է ՄԱԱԶԿ-ին համապատասխան զեկույցներ, քարտեզներ, հաշվապահական հիմքեր, գրառումներ, դիմումներ, փաստաթղթեր, վիճակագրական տվյալներ և այլ տեղեկատվություն, որոնք ՄԱԱԶԿ-ն կարող է պահանջել նրա օժանդակությամբ իրականացվող ծրագրի  իրականացման,շարունակական իրագործելիության և կայունության կամ Կառավարության պատասխանատվության մասին համաձայն սույն Համաձայնագրի և ծրագրային փաստաթղթերի:

2. ՄԱԱԶԿ-ն պարտավորվում է Կառավարությանը իրազեկել օժանդակություն ցուցաբերող գործողությունների առաջընթացի մասին համաձայն տվյալ Համաձայնագրի: Յուրաքանչյուր կողմ իրավունք ունի ցանկացած ժամանակ հետևել ՄԱԱԶԿ օժանդակությամբ կատարվող ծրագրերի իրականացման ընթացքին:

3. ՄԱԱԶԿ-ի օժանդակությամբ իրականացված ծրագրի ավարտից հետո, Կառավարությունը տրամադրում է ՄԱԱԶԿ-ին նրա խնդրանքով տեղեկատվություն ստացած շահույթի և իրականացված գործողությունների մասին, ծրագրի նպատակներ հասնելու, ներառյալ տեղեկատվություն, որը անհրաժեշտ և համապատասխան գնահատման կամ ՄԱԱԶԿ-ի օժանդակության գնահատման համար; ինչպես նաև խորհրդակցում է այդ իսկ նպատակով ՄԱԱԶԿ-ի հետ և թույլատրում  նրան հետևել վերոհիշյալ գործունեությանը:

4. Որոշ դեպքերում  Կառավարությունը և ՄԱԱԶԿ-ն խորհրդակցում են միմյանց հետ ցանկացած տեղեկատվության լուսաբանման վերաբերյալ, որը վերաբերում է ՄԱԱԶԿ-ի օժանդակությամբ իրականացվող ծրագրին: Սակայն եթե տեղեկատվությունը վերաբերում է ներդրումային ուղղվածություն ունեցող ծրագրին, ապա ՄԱԱԶԿ-ի կողմից տեղեկատվություն տրամադրվում է պոտենցիալ ներդրողներին միայն այն դեպքում, երբ Կառավարության կողմից չկա ՄԱԱԶԿ-ին գրավոր խնդրանք սահմանափակելու ծրագրի մասին տեղեկատվություն տրամադրելը կամ մինչ այդ պահը, քանի դեռ Կառավարությունը չի դիմել այդպիսի խնդրանքով:

Հոդված VI

Կառավարության ներդրում և մասնակցություն ծրագրի իրականացմանը

1. Համաձայն սույն Համաձայնագրի, Կառավարությունը, ՄԱԱԶԿ-ի օժանդակությամբ իրականացվող ծրագրերի իրականացման հարցում իր մասնակցելու պատասխանատվությունը կրելիս և համագործակցելու նպատակով, կատարում է ստորև նշվածը նյութական տեսքով` ձևակերպված համապատասխան ծրագրային փաստաթղթերով և սահմանված չափով, որն է`

ա) տեղական մասնագետների և այլ աշխատակիցների ծառայություններ;

բ) հողատարածքներ, շենքեր, վերապատրաստումներ և երկրում առկա կամ արտադրվող այլ հարմարություններ կամ միջոցներ;

գ) երկրում առկա կամ արտադրվող սարքավորումներ, նյութեր և պարագաներ

2. Երբ Կառավարությանը  տրամադրվող սարքավորումները ՄԱԱԶԿ-ի   օժանդակության մաս են կազմում, Կառավարությունը պարտավորվում է հոգալ ծախսերը, կապված այդպիսի սարքավորման ներմուծման տուրքի վճարման; նավահանգստից ծրագրի իրականացման վայր փոխադրելու և ապահովագրելու; ինչպես նաև  ցանկացած փոխադրման, պահեստավորման  և միջանկյալ ծախսերի, ծրագրի իրականացման վայր հասցնելուն պես ապահովագրման և եթե այլը  չի նշված համապատասխան ծրագրային փաստաթղթերում` տեղադրման, իրագործման և ծառայեցման համար:
3. Կառավարությունն իր վրա է վերցնում սույն Հա​մա​​ձայնագրի շր​ջա​նակ​նե​​րում ՀՀ-ին տրամադրվող միջոցների հաշվին ապրանք​ների մա​տա​կարարման, ծա​​​ռայությունների մատուցման և ապրանքների ներ​մուծ​ման գործար​քներից ՀՀ-ում գանձվող հարկերի, մաքսատուրքերի և այլ պար​տա​դիր վճար​ների հետ կապ​​ված ծախսերը:
4. Կառավարությունը նաև իր վրա է վերցնում ուսուցանողների աշխատավարձերի վճարումը և այլ անձանց կրթաթոշակի տրամադրումը  կրթաթոշակի վճարման ժամկետի ընթացքում:

5. Ծրագրի բյուջեում մանրամասն նշված առարկայի արժեքը իրենից ներկայացնում է ծրագրի իրականացման համար անհրաժեշտ Կառավարության ներդրումը նյութական տեսքով, որն ուղղված է ծրագրի իրականացմանը և համարվում է մոտավոր: Այն հաշվարկվում է` հիմնվելով ամենաստույգ տեղեկատվության վրա, որը առկա է ծրագրի բյուջեն պատրաստելու պահին:

6. Կառավարությունը, եթե նախատեսված է ծրագրային փաստաթղթով, վճարում է ՄԱԱԶԿ-ին կամ այլ կերպ ապահովում է տվյալ գումարների վճարումը չափով սահմանված ծրագրային փաստաթղթի ծրագրի բյուջեում`  ցանկացած առարկայի տրամադրման համար,որոնք թվարկված են սույն Հոդվածի I կետում,որից հետո ՄԱԱԶԿ-ն ստանում է անհրաժեշտ պարագաները:

7. Համաձայն վերը նշված Հոդվածի, ՄԱԱԶԿ-ին տրամադրվող դրամական միջոցները, փոխանցվում են դրամական հաշվին, որը բացվում է այդ նպատակով ՄԱԱԶԿ-ի գլխավոր տնօրենի կողմից և կառավարվում են համաձայն ՄԱԱԶԿ-ի գործող ֆինանսական դրույթների: Կառավարության կողմից ծրագրի բյուջեում ստույգ նշված այդպիսի դրամական միջոցները, անհրաժեշտության դեպքում ենթակա են համաձայնեցմանը` ՄԱԱԶԿ-ին  գործարքի պահին ցանկացած գնված առարկայի իրական արժեքը   ներկայացնելու նպատակով:

8. Կառավարությունը պարտավորվում է համապատասխանաբար ծրագրի իրականացման յուրաքանչյուր վայրում համապատասխան ցուցանիշներ տեղադրել, ՄԱԱԶԿ-ի օժանդակությունը նշելու նպատակով:

Հոդված VII

Կառավարության ներդրում այլ առարկաների ձեռքբերման համար, վճարվող տեղական դրամական  միջոցներով

1.
Կառավարությունը պարտավորվում է կահավորել հետևյալ տեղական ծառայությունների տարածքները և հարմարությունները`

ա) անհրաժեշտ գրասենյակային և այլ տարածքներ;

բ) ազգային քաղաքացիական ծառայողներին հասանելի բժշկական ծառայություններ և հարմարություններ նաև միջազգային աշխատակազմի համար;

գ) հասարակ, սակայն հարմարավետ կահավորում կամավորների համար; և

դ) աջակցում միջազգային աշխատակազմին համապատասխան բնակվելու վայրի փնտրման հարցում;

2.   Եթե ՄԱԱԶԿ-ը նշանակում իր ներկայացուցչին Հայաստանի Հանրապետությունում: Կառավարությունը նույնպես մասնակցում է ներկայացուցչի և իր աշխատակազմի ֆինանսավորմանը վճարելով ՄԱԱԶԿ-ին համաձայնեցված տարեկան միանվագ գումար հետևյալ ծախսերի համար`

 ա) ներկայացուցչի պահանջներին համապատասխանող, սարքավորումներով և     պարագաներով գրասենյակի;

 բ) համապատասխան տեղական քարտուղարի և օգնականի աշխատակազմի, գրավոր և բանավոր թարգմանիչների և այլ օժանդակ աշխատակազմի;

գ) պաշտոնական նպատակով ներկայացուցչի և իր աշխատակազմի` երկրի     սահմաններում կատարվող այցերի; 

դ) պաշտոնական նպատակներով փոստային ծառայությունների և հեռահաղորդակցման; և

ե) երկրի սահմաններում պաշտոնական այցեր կատարելիս, ներկայացուցչի և իր աշխատակազմի համար միջոցների: 

3. Կառավարությունը պետք է ունենա վերոնշյալ II կետում նշված ծառայությունների և միջոցների բնեղեն տեսքով տրամադրման իր տարբերակը, բացառությամբ բ) և ե) ենթակետերի

4. Սույն Հոդվածի դրույթներով նախատեսված վճարման եթակա գումարները, տրվում են Կառավարության կողմից ՄԱԱԶԿ-ին և տնօրինվում են վերջինիս կողմից, համաձայն VI Հոդվածի 6 կետի:

Հոդված VIII

Այլ աղբյուրներից եկող օժանդակություն

 Այն դեպքերում, երբ ծրագրի իրականացման համար օժանդակություն է ցուցաբերվում  ոչ Կառավարության և ոչ էլ ՄԱԱԶԿ-ի կողմից,այլ ուրիշ աղբյուրներից, կողմերը պարտավոր են միմյանց հետ խորհրդակցել բոլոր աղբյուրներից ստացված օժանդակության արդյունավետ համակարգման և օգտագործման նպատակով: Սույն Համաձայնագրից բխող Կառավարության պարտավորությունները ենթակա չեն փոփոխման որևէ կարգավորումներով, որոնք նա կարող է իրականացնել, համագործակցելով ծրագրի իրականացման ընթացքում այլ սուբյեկտների հետ:

Հոդված IX

Օժանդակության իրականացումը

 Կառավարությունը բոլոր հնարավոր ջանքերն է գործադրում ՄԱԱԶԿ-ի կողմից տրամադրվող օժանդակությունը առավել արդյունավետ օգտագործելու համար և պարտավորվում է օգտագործել այն միայն այն նպատակների համար, որոնց համար այն նախատեսված է: Չսահմանափակելով վերոհիշյալ ընթացքը, Կառավարությունը այդ իսկ նպատակով պարտավորվում է կատարել նշված քայլերը ,որոնք  նախատեսված են ծրագրային փաստաթղթում:

Հոդված X

Արտոնություններ և անձեռնամխելիություն

1.
ՄԱԱԶԿ-ի, ներառյալ իր մարմինների, գույքի, հիմնադրամների, ակտիվների, ինչպես նաև պաշտոնատար անձանց, ընդգրկելով նաև Հայաստանի  Հանրապետությում ՄԱԱԶԿ-ի ներկայացուցչի  և տվյալ երկրում իր աշխատակազմի հանդեպ, Կառավարությունը կիրառում է ՄԱԿ-ի արտոնությունների և անձեռնմխելիության մասին Կոնվենցիան, բացառությամբ այն դեպքի, երբ Կառավարությունը ՄԱԱԶԿ-ի վերաբերյալ միացել է  մասնագիտական գործակալությունների արտոնությունների և անձեռնմխելիության մասին Կոնվենցիային և կիրառում է վերջինիս հանդեպ այդ Կոնվենցիայի դրույթները, ներառելով տվյալ Կոնվենցիայի XVII Հավելվածը, վերաբերող ՄԱԱԶԿ-ին :

2.
Երկրում ՄԱԱԶԿ-ին ներկայացուցչին և իր աշխատակիցներին ընձեռնվում են այնպիսի լրացուցիչ արտոնություններ և անձեռնմխելիություն, որոնք անհրաժեշտ կլինեն նրանց պաշտոնական գործառույթները արդյունավետ իրականացնելու համար: Մասնավորապես, համաձայն միջազգային իրավունքի նորմերի, ՄԱԱԶԿ-ի ներկայացուցչին ընձեռնվում են այնպիսի արտոնություններ և անձեռնամխելիություն, որոնք Կառավարությունը տրամադրում է դիվանագիտական պատվիրակներին:
3.
ա) Եթե Կառավարությունը և ՄԱԱԶԿ-ն ծրագրային փաստաթղթերում համաձայնության չեն եկել յուրահատուկ ծրագրերի վերաբերյալ, Կառավարությունը տրամադրում է նույն արտոնությունները և անձեռնմխելիությունը, որոնցով օգտվում են պաշտոնյա անձինք համաձայն արտոնությունների և անձեռնմխելիության կամ մասնագիտական գործակալությունների  մասին 18 կամ 19  մասերի ՄԱԿ-ի Կոնվենցիան` բոլոր անձանց, բացառությամբ ՄԱԶԿ-ում ծառայություններ իրականացնող տեղական աշխատակազմի` ընտրված Կառավարության քաղաքացիներից,որոնց վրա չեն տարածվում է 1 և 2 կետերի դրույթները:

բ) Սույն Հոդվածի վերոհիշյալ մասերում արտոնությունների և անձեռնմխելիության իրավական փաստաթղթերի դրույթների կիրառման համար;

i) ՎԵրոհիշյալ 3 կետի (ա) ենթակետում նշված անձանց տրամադրման տակ և գործավարության մեջ գտնվող ծրագրին վերաբերող բոլոր փաստաթղթերը և նյութերը դիտվում են որպես ՄԱԱԶԿ-ին պատկանող փաստաթղթեր, և;

ii) Սարքավորումները, նյութերը և պարագաները, ներմուծված, գնված կամ վարձված տվյալ անձերի կողմից երկրի սահմաններում ծրագրի նպատակների համար ծառայելու համար դիտվում են որպես ՄԱԱԶԿ-ի գույք:

4.
Սույն Համաձայնագրի X,XI և XIV Հոդվածներում “Ծառայություններ իրականացնող անձինք” արտահայտությունը, ընդգրկում է կամավորներին, խորհրդատուներին, ինչպես նաև իրավաբանական և ֆիզիկական անձանց և իրենց աշխատակիցներին: Այն ներառում է նաև կառավարական և հասարակական կազմակերպությունները կամ ֆիրմաները, որոնք կարող են ներգրավված լինել ՄԱԱԶԿ-ի կողմից օժանդակությունը իրականացնելու կամ իրականացմանը աջակցելու ընթացքին` ծրագրին և աշխատակիցներին: Ցանկացած այլ իրավական փաստաթուղթ չպետք է սահմանափակի սույն Համաձայնագրով ամրագրված  արտոնությունները, անձեռնմխելիությունը և հնարավորությունները, որոնք տրվում են կազմակերպություններին, ֆիրմաներին և իր աշխատակիցներին:

Հոդված XI

ՄԱԱԶԿ-ի օժանդակությունը իրականացնելու հնարավորություններ
1.Կառավարությունը պետք է կիրառի ցանկացած միջոցներ, որոնք անհրաժեշտ կլինեն զերծ պահել  ՄԱԱԶԿ-ին, իր փորձագետներին, իր անունից ծառայություններ իրականացնող այլ անձանց որոշումներ և այլ իրավական ակտեր կիրառելու ոլորտից, երբ նրանք հակասում են  սույն Համաձայնագրով  նախատեսված գործունեությանը և տրամադրի նրանց այնպիսի հնարավորություններ, որոնք անհրաժեշտ են ՄԱԱԶԿ-ի օժանդակության արագ և արդյունավետ իրականացման համար: Կառավարությունը տրամադրում է նրանց հետևյալ իրավունքներն ու հնարավորությունները`

ա) փորձագետների և ՄԱԱԶԿ-ում ծառայություններ իրականացնող այլ անձանց մաքսային վճարումներից արագ ազատում;
բ) անհրաժեշտ վիզաների, լիցենզիաների և թույլտվությունների արագ և անվճար տրամադրում;

գ) մուտք դեպի աշխատանքի վայր և տեղաշարժման բոլոր անհրաժեշտ իրավունքների տրամադրում;

դ) երկրի սահմաններում, երկրից դուրս և ներս ազատ փոխադրվելու հնարավորության տրամադրում, ՄԱԱԶԿ-ի օժանդակությունը պատշաճ կերպով իրականացնելու համար;

ե) տարադրամի փոխանակման առավել բարենպաստ իրավական կուրսի ապահովում;

զ) սարքավորումների, նյութերի և պարագաների ներմուծման ինչպես նաև նրանց հետագա արտահանման համար անհրաժեշտ հարկային և մաքսային տուրքից ազատող ցանկացած թույլտվությունների տրամադրում;

է) ՄԱԱԶԿ աշխատակիցներին, ծառայություններ իրականացնող այլ անձանց և իրենց անձնական օգտագործման կամ սպառման համար նախատեսված իրենց պատկանող գույքի ներմուծման, ինչպես նաև նրանց հետագա արտահանման համար հարկային և մաքսային տուրքից ազատող ցանկացած թույլտվությունների տրամադրում;

ը) վերոհիշյալ զ) և է) ենթակետերում նշված առարկաների մաքսային տուրքից արագ ազատման ապահովում;
2.Քանի որ, սույն Համաձայնագրով տրամադրվող օժանդակությունը տրվում է Կառավարությանը և Հայաստանի Հանրապետության բնակչությանը, Կառավարությունը կրում է սույն Համաձայնագրով նախատեղված գործունեությունից բխող բոլոր ռիսկերը: Նա պատասխանատվություն է կրում  3րդ անձանց կողմից ՄԱԱԶԿ-ի, իր պաշտոնյա անձանց և ծառայություններ իրականացնող այլ անձանց դեմ ներկայացված հայցերի դեպքում և զերծ  է պահում նրանց սույն Համաձայնագրի գործողություններից բխող հայցերից  կամ պարտավորություններից: Վերոհիշյալ դրույթը չի կիրառվում այն դեպքում, երբ Կառավարությունը և ՄԱԱԶԿ-ն համաձայնության են եկել, որ տվյալ հայցը  հետևանք է վերոհիշյալ անձանց ակնհայտ անփութության կամ դիտավորյալ ոչ իրավական գործողությունների:

ՀոդվածXII

Օժանդակության տրամադրման ընդհատում կամ դադարեցում
1.
ՄԱԱԶԿ-ն կարող է Կառավարությանը գրավոր կերպով իրազեկելուց հետո ընդհատել ցանկացած ծրագրի համար ցուցաբերվող օժանդակությունը, եթե իր կարծիքով ի հայտ են եկել հանգամանքներ, որոնք խոչընդոտում են  կամ կարող են խոչընդոտել ծրագրի հաջող ավարտին և նպատակների իրականացմանը: ՄԱԱԶԿ-ն կարող է նույն կամ այլ ծանուցման մեջ նշել պայմանները, որոնց հիման վրա ՄԱԱԶԿ-ն պատրաստ է վերսկսել ծրագրին օժանդակության ցուցաբերումը: Ցանկացած այդպիսի ընդհատում շարունակվում է մինչ այն ժամանակ, երբ ՄԱԱԶԿ-ի նշված պայմանները ընդունվեն Կառավարության կողմից և ՄԱԱԶԿ-ն գրավոր ծանուցում ուղղի Կառավարությանը, օժանդակությունը վերսկսելու պատրաստակամության մասին:

2.
Սույն Հոդվածի դրույթները չեն տարածվում ոչ մի այլ իրավունքների կամ պաշտպանության այլ իրավական միջոցների վրա, որոնք ՄԱԱԶԿ-ն պահպանում  է տվյալ հանգամանքներում համաձայն իրավունքի ընդհանուր սկզբունքների կամ այլ կերպ:

ՀոդվածXIII

Վեճերի կարգավորում
1. Ցանկացած վեճ, ծագած ՄԱԱԶԿ-ի և  Կառավարության միջև, որը վերաբերում է սույն Համաձայնագրի  մեկնաբանմանը կամ կիրառմանը, որը լուծում չի ստանում միջնորդությամբ կամ այլ համաձայնեցված լուծման եղանակով, պետք է ներկայացվի  Միջնորդ Դատարան Կողմերից մեկի խնդրանքով: Յուրաքանչյուր Կողմ պետք է նշանակի իր միջնորդին, և   2 այդ կերպ նշանակված միջնորդները իրենց հերթին  նշանակում են 3րդ-ին, որը նախագահում է վեճի կարգավորման ընթացքը: Եթե 30 օրվա ընթացքում, վերանայման խնդրանքը ներկայացնելուց հետո  Կողմերից որևիցէ մեկը չի նշանակում իր միջնորդին, կամ եթե  2 միջնորդներին նշանակելուց 15 օր հետո 3-րդ միջնորդը  չի նշանակվում, ցանկացած Կողմերից մեկը կարող է դիմել Միջազգային Արդարադատության Դատարանի Նախագահին` միջնորդ նշանակելու խնդրանքով:  Միջնորդ դատարանի որոշման ործընթացը սահմանվում է միջնորդների կողմից և նրա հետ կապված ծախսերը հոգում են  Կողմերը ըստ միջնորդների գնահատման :

ՀոդվածXIV

Ընդհանուր դրույթներ
1.
Սույն Համաձայնագիրը ենթակա է վավերացմանը և ուժի մեջ է մտնում ՀՀ  Կառավարության կողմից վավերացման մասին ծանուցումը ՄԱԱԶԿ-ի կողմից ստանալուց հետո: Այն ուժի մեջ է մնում մինչ իր գործողությունների դադարեցումը համաձայն ստորև նշված 3 կետի: Սույն Համաձայնարի ուժի մեջ մտնելուց հետո դադարեցվում են նախկինում գործող  համաձայնագրերը, վերաբերող Կառավարությանը ՄԱԱԶԿ-ի կողմից ֆինանսական օժանդակություն տրամադրելու և երկրում գործող ՄԱԱԶԿ-ի ցանկացած գրասենյակի, ինչպես նաև  նրա դրույթները պետք է տարածվեն Կառավարությանը ցուցաբերվող  բոլոր օժանդակության տեսակների և երկրում ցանկացած ՄԱԱԶԿ-ի գրասենյակի  վրա, որը  ստեղծվել է արդեն իսկ դադարեցված համաձայնագրերի հիման վրա:

2.
Կողմերի միջև գրավոր համաձայնության առկայության դեպքում սույն Համաձայնագիրը կարող է փոփոխության ենթարկվել: Ցանկացած այլ հարցեր  չընդգրկված սույն Համաձայնագրում որոշվում են Կողմերի միջև համաձայնության հիման վրա, հետևելով ՄԱԱԶԿ հռչակագրերի և  համապատասխան մարմինների որոշումների դրույթներին: Համաձայն սույն կետի, յուրաքանչյուր Կողմ պետք է բազմակողմանի և բարյացակամ մոտեցում ցուցաբերի ցանկացած առաջարկի վերաբերյալ, ներկայացված մյուս Կողմի կողմից:

3.
Սույն Համաձայնագրի գործողությունը կարող է դադարեցվել ցանկացած Կողմից մյուսին գրավոր ծանուցում ուղղելուց հետո և դադարեցվի ցանուցում ստանալուց 60 օր հետո:

4.
Պարտավորությունները, որոնք Կողմերը կրում են համաձայն սույն Համաձայնագրի V (ծրագրերին վերաբերող տեղեկատվություն) և IX Հոդվածների (օժանդակության օգտագործում), շարունակում են ուժի մեջ մնալ սույն Համաձայնագրի գործողության դադարեցումից հետո: Կառավարության պարտավորությունները լրացուցիչ համաձայնագրով սահմանված և կնքված համաձայն  III Հոդվածի 2 կետի  (ՄԱԱԶԿ-ի ներկայացուցչի օժանդակ ծախսեր) […………] ինչպես նաև X Հոդվածի (արտոնություններ և անձեռնամխելիություն), XI Հոդվածի (հնարավորություններ, անհրաժեշտ ծրագրի իրականացման համար) և XIII Հոդվածի (վեճերի կարգավորում) ըստ սույն Համաձայնագրի ուժի մեջ են մնում սույն Համաձայնագրի ժամկետի ավարտի կամ դադարեցումից հետո այնքան, որքան անհրաժեշտ է ՄԱԱԶԿ-ի աշխատակազմի, ծառայություններ իրականացնող այլ անձանց  կանոնավոր հեռացման; հիմնադրամների և գույքի շրջանառությունից հանման համար, համաձայն սույն Համաձայնագրի:

ՀոդվածXV

Գրանցում
1.Սույն Համաձայնագիրը գրանցվում է ՄԱԱԶԿ-ի Քարտուղարությունում, որը իր հերթին նոտարով հաստատված պատճենը փոխանցում է ՄԱԿ-ի Քարտուղարություն գրանցման և պահպանման համար:

 Սույնի հաստատման համար ստորև ստորագրողները` ՄԱԿ-ի Արդյունաբերական Զարգացման Կազմակերպության և Կառավարության կողմից պատշաճ կերպով նշանակված ներկայացուցիչները, համապատասխան Կողմերի անունից ստորագրեցին սույն Համաձայնագիրը` կազմված անգլերեն լեզվով երկու օրինակից […][…][…] 200[]թ.:

	Հայաստանի Հանրապետության Կառավարության կողմից
	ՄԱԱԶԿ-ի կողմից



